
పంచమహాపాతకతిమిరౌఘవి

పాటనరవిమండలి మణికర్ణిక ;

కాంచనగర్భహిరణ్యకమండలు

గండూషితజలధర మణికర్ణిక;

పంచారించిన కైవల్యశుభ

ప్రచయంబులకును ఖని మణికర్ణిక;

పంచక్రోశ్యవిముక్తిక్షేత్రా

బ్జమధూళీపూరము మణికర్ణిక;

బిందుమాధవుం డను నా కెంతయు

బ్రేమకళాపాత్రము మణికర్ణిక;

మందాకిన్యంభోవేణీభర

మధ్యనాభిచక్రము మణికర్ణిక;

నరనారాయణమూర్తిధారి యగు

నాకు విహృతిదేశము మణికర్ణిక;

గరుడఖచరవిద్యాధరకిన్నర

గంధర్వనిషేవిత మణికర్ణిక;

డుంఠివినాయకమదజలమిళనక

టుప్రవాహపుష్కర మణికర్ణిక;

కంఠేకాలకిరీటవిటంక

గ్లౌరుచి చుళుకితజల మణికర్ణిక;

మాణికర్ణికం బగుతీర్థంబున

మజ్జనమాడిన మానవోత్తముఁడు;

భ్రూణహత్య మొదలైన యమౌఘము

పొడ వడఁగించును నిమిషమాత్రమునఁ

		 ఈ పేజీలో చివరి మార్పు 5 సెప్టెంబరు 2020న 04:02కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

